भारत सरकार
पर्यटन मंत्रालय
राज्‍य सभा
लिखित प्रश्न सं0 751
16 अगस्‍त, 2012/25 श्रावण, 1934 (शक) 
को दिया जाने वाला उत्तर
      पर्यटन संबंधी समिति 
751.   डा. प्रभाकर कोरे :
       क्या पर्यटन मंत्री यह बताने की कृपा करेंगे कि:
(क)   क्‍या सरकार ने देश में पर्यटन को बढ़ावा देने के लिए उपायों की सिफारिश हेतु किसी समिति का गठन किया है; 
(ख)   यदि हां, तो क्‍या समिति ने अपनी रिपोर्ट सौंप दी है; 
(ग)   यदि हां, तो समिति की सिफारिशें क्‍या हैं; और
(घ)   यदि नहीं, तो समिति द्वारा कब तक अपनी सिफारिश दिए जाने की संभावना है?  
         उत्‍तर
              पर्यटन मंत्रालय में राज्‍य मंत्री              (श्री सुल्‍तान अहमद)
(क) से (घ) : देश में पर्यटन के विकास में शामिल अंतर-मंत्रालयीय मामलों के साथ-साथ उद्योग संघ द्वारा उठाए गए मामलों के समाधान हेतु सहायता करने के लिए प्रधानमंत्री के प्रधान सचिव की अध्‍यक्षता में एक अंतर-मंत्रालयीय समन्‍वय समिति गठित की गई ।
समिति की पहली बैठक दिनांक 19 जनवरी, 2012 को आयोजित की गई । विदेशी पर्यटकों को वीज़ा जारी करने को आसान बनाने, आगमन पर पर्यटक वीज़ा, आतिथ्‍य शिक्षा का विस्‍तार करने आदि से संबंधित मामलों पर बैठक में चर्चा की गई । पहली बैठक में की गई अनुवर्ती कार्रवाई की समीक्षा करने के लिए दिनांक 13.08.2012 को समिति की दूसरी बैठक आयोजित की गई । इसके अतिरिक्‍त, राज्‍यों और आतिथ्‍य सेक्‍टर के उद्योग संघों द्वारा उठाए गए कुछ मामलों पर भी चर्चा की गई । 

